
Inventario de insectos, xa!

Xosé Salvadores Covas

Typhaeus typhoeus - Pepe Salvadores

Na chousa que eu levo en Lindin (Mondofiedo) apareceume o in-
secto coledptero, Typhaeus typhoeus. Algo de traballo me custou
identificalo (grazas, Internet) porque era a primeira vez que o via,
porque nas guias que manexo non aparecia e porque non hai in-
ventarios galegos a onde recorrer para buscar a riqueza bioldxica
que temos no mundo da entomoloxia (como noutros campos,
onde tamén carecemos da relacion oficial das especies coas que
convivimos). E, como noutras ocasions, cando vexo insectos que
chaman a mifia atencion non podo evitar pensar no cambio cli-
matico e o que esta a pasar con estes bichocos, excelentes bioin-
dicadores, que nos estan advertindo de que o declive que eles
sofren é o que nos vai vir a nds se seguimos nas mesmas.

Con isto queda dito todo. Pero quero debullar, e insistir, en varios
aspectos. Primeiro, o insecto, que din que é comun en lberia
e que eu non tiNa visto antes, parécese ao tipico “rola-bostas”
(Portugal) ou escaravello do esterco, mais o de Lindin é algo di-
ferente: ten no toérax varias puas, a xeito de cornos (non é de
estrafiar que en castelan a un insecto coma este se lle chame
“escarabajo minotauro”). Din que se alimenta dos excrementos
de coellos e cervos, pero o monte onde o atopei non ten mais
que algunhas, moi esporadicas, deposicions de corzo.

Segundo, o que me parece inadmisibel e imperdoabel é que a es-
tas alturas non haxa en marcha un inventario oficial dos insectos
que viven en terras galegas. Non se entende tanto desleixo, tanta
falta de interese polo propio, tanta ignorancia... Hai moitas cou-
sas imprescindibeis a facer, non lle quito importancia a comer
ou a evitar pasar frio, non hai nada mais valioso que a saude, e
a educacidn é vital... Pero con gasto superfluo en tantas outras
cousas, non ter iniciado, despois de tantos anos e dunhas conse-
llerias que teoricamente atenden a biodiversidade, un inventario
sistematico dos seres vivos que nos rodean (flora e fauna) consi-
dero que é dun desprezo total e absoluto polo noso, ao que non
lle atopo cualificativo. Como se pode coidar e defender o que
non se cofiece? Como se pode garantir o pasar as xeracions futu-

ras o patrimonio
natural se non

se sabe o que
temos? Sinto ver-
gofia allea polos no-
sos gobernantes.

Terceiro, os insec-
tos son moi bos
indicadores da
saude dos nosos
ecosistemas, de
como evolucionan,
de como lles afecta
o cambio climético
que nos vén enriba,
etc. E estamos vendo, é
evidente, unha extin-
cidon masiva. Diante disto,
podemos darlle importancia
ou “pasar” do tema. E non
queda outra opcidn que pen-
sar que non interesa saber o
grao de contaminantes que hai
no medio porque afectaria, con
seguridade, as grandes multina-
cionais que nos envelenan cos
produtos toxicos que utilizan
contra pragas e enfermida- k
des. Con respecto ao cam-
bio climatico, non quere
crerse ou non queren que
se lle dea a importancia )
que merece. Non consigo —
explicarme tanto nega-
cionismo por parte
dos poderosos,
agas supoiier
que eles tefien
botada a conta
de que no pla-
neta ainda queda
moito espazo ao
que poderen escapar
cando a vida se faga
dificil no lugar en que
se encontran, e que

a natureza fara pagar
aos mais débiles, como
ocorre normalmente,
os males que poidan
acontecer.

Non debemos estar por
mais tempo sen saber o que
temos a nivel natural. Temos
que esixir inventarios rigorosos
da flora e da fauna que forma
parte da nosa contorna para poder facer
seguimento das suas poboacions e para facer o
posible para pasar as seguintes xeraciéns a herdanza
que nos recibimos e, a ser posible, mellorada.

Examinando unha planta de lifio - Bits and Splits

A planta que describiremos desta volta xa era ben cofie-
cida na antiguidade, pero mais que medicinal podemos
nomeala como a principal fonte de fibra vexetal para a
fabricacion de teas e outros utensilios. Estamos a falar
do liflo, cuxa presenza esta testemufiada en Turquia xa
no ano 7000 a.C.

O cultivo da planta reméntase a Exipto até o século IV
a.C., e sdbese porque ainda se conservan exemplares
de momias recubertas con prendas de lifio. Isto demos-
tra que xa en tempos inmemoriais se cofiecia que desta
planta miluda se podian extraer fibras moi duradeiras e
de excelente calidade. Na Europa, até o século XVIII, o
lifo era a fibra téxtil mais importante despois da la, e
logo si se foi cofiecendo e usando o algoddn, hoxe en dia
mais estendido nas prendas de roupa xunto con outros
tecidos mais modernos.

O termo linum usitatissimum, como se cofece cientifi-
camente, provén do latin que significa utilisimo, supofio
que polas multiples utilidades que posue esta planta. O
liflo foi moi cultivado en Galiza até non hai moitos anos.
Agora mesmo faise de forma residual nalgunhas zonas,
sobre todo para conservar toda a cultura que rodea esta
planta. Se a algunha persoa lle interesa e quere profun-
dar neste marabilloso mundo, pode pofierse en con-
tacto coa Asociacion Amigos do Lifio«, que dende 1994
exalta a importancia desta planta no rural galego.

Hoxe en dia, o lifio cultivase de maneira mais industria-
lizada no centro e no sur de Europa, sobre todo para
aproveitar as suUas sementes. Realmente a sua orixe
provén da rexion dos rios Nilo, Eufrates e Tigris; e gus-
talle medrar en solos ricos en nutrientes e en grandes
prados. Na Galiza, debido ao extenso cultivo noutrora,
pédense atopar recunchos onde segue medrando es-
pontaneamente.

O lifio é unha planta herbacea e anual, cun sé talo que
esta oco e pode acadar até 80 cm de altura. No trata-
mento do talo é de onde se obtefien as fibras vexetais,
que son usadas para a industria téxtil. Del saen as follas,
estreitas e con forma de lanza. Na sua parte final, o talo
ramificase e saen as flores do liflo no extremo desas ra-

aza (Linum usitatissimum)

Marga Miguens

mas. Estas son de cor azul envolvente e con 5 pétalos, e
cando maduran, convértense nun froito que é semellan-
te a unha capsula redonda e acabada en punta. Dentro
desta € onde se forman e agochan as sementes, chama-
das lifaza. A forma das sementes é esmagada e alon-
gada, e delas directamente extraense dous produtos, o
aceite de lifaza e a farifia de lifo.

As sementes e os produtos derivados delas tefien moi-
tas propiedades e usos. Por exemplo, as sementes so-
merxidas en auga un tempo conseguen que a cascara
libere unha mucilaxe que axuda ao transito intestinal.
Para quen queira probar, simplemente compre facer
unha infusién con tan s6 3 culleradifias de sementes
de lifio por litro de auga e logo deixalo repousar unhas
doce horas minimo. O liquido resultante terd estas pro-
piedades laxantes.

Ademais, a farifia de lifio emprégase externamente en
forma de cataplasma, como antiinflamatorio no caso
de golpes e magoaduras. Para elaborar este preparado
débeselle ir engadindo auga fervendo & farifia ata obter
unha pasta coa consistencia suficiente para aplicala so-
bre a pel na zona a tratar, cun pano limpo o mais quente
posible, e incluso se lle pode engadir un pouco de aceite
de oliva.

O aceite de lifiaza € moi rico en acidos graxos esenciais
para o noso organismo, os Omega 3 e Omega 6, que non
somos capaces de sintetizar por nés mesmas. Unha fon-
te vital, sobre todo, para aquelas persoas que levamos
unha dieta vegana ou vexetariana. Haino no mercado,
moi bo para alifiar as nosas ensaladas ou para tomar
directamente unha cullerada diaria, sempre crd (non
serve para fritir, pois descomponse a mais de 180°C), e
aproveitar asi eses nutrientes.

Outro uso do aceite é a fabricacion de vernices e pintu-
ras, xa que se trata dun aceite moi secante e protector.
O aceite de liflaza puro protexe os mobles de madeira
dunha forma natural e menos tdxica para a nosa saude.
De feito, na apicultura ecoldxica, Usase tamén para ver-
nizar as colmeas.

Non debemos esquecernos do seu princi-
pal uso, a fabricacién de tecido. Ainda
que non elastico, o lifio é moito mais
resistente que o algoddn, bo condu-

tor do calor e absorbente da hu-

midade, até un 20%, sen sen-
tir que esta a roupa mollada.
Por iso, recomendo facerse
con algunha prenda deste
tecido, ainda que saia mais
caro que outros mate-
riais, xa que nos dias

moi calorosos do veran
axudaranos a pasar

esas tardes de bochor-

no o mellor
posible.

